
Duniya Mein Honge N aam Bahut
Is Jag Mein Honge Kaam Bahut
Na Jaane Kya Kya Hoga
Par Dham Ayodhya Jaisa
Na Hua Kabhi Na Hoga

Pavitra Paavan Poori Ayodhya Saryu Ke Kinare Hain
Apni Aabha Liye Chamakte Suraj Chand Sitare Hain
Prabhu Janm Bhumi Ati Paavan
Mandir Hai Jahan Man Bhaavan
Na Jaane Kya Kya Hoga
Par Dham Ayodhya Jaisa
Na Hua Kabhi Na Hoga

Ram Naam Dhun Goonj Rahi Hai Dharti Aur Ambar Se
Ram Naam Ki Loot Machi Jahan Ram Naam Ka Rus Barse
Jahan Preet Ram Se Gehri Hai
Hanuman Wahan Ke Pehri Hain
Na Jaane Kya Kya Hoga
Par Dham Ayodhya Jaisa
Na Hua Kabhi Na Hoga

Jahan Koyal Apne Pancham Sur Mein Geet Ram Ke Gaati Hai
Dheeraj Dhar Ke Surya Ki KIrne Chaman Ke Phool Khilati Hain
Raghukul Ke Jo Raghunayak Hain
Har Jan Jan Ke Jan Nayak Hain
Na Jaane Kya Kya Hoga
Par Dham Ayodhya Jaisa
Na Hua Kabhi Na Hoga

